
ᐱᓕᕆᐊᒃᓴᑦ ᓇᓗᓇᐃᔭᖅᑕᐅᓯᒪᓂᖏᑦ 
 

ᑲᑎᒪᓂᖓ ᑲᓇᑕᒥ ᑕᕆᐅᕐᒥᐅᑕᐃᑦ ᐆᒪᔪᓂᒃ ᑲᒪᒋᔭᖃᖃᑎᒌᑉᐸᑦᑐᑦ ᕿᒥᕐᕈᓇᑦᑏᑦ ᑲᑎᒪᔨᕋᓛᑦ: 
ᐅᖃᐅᔾᔨᒋᐊᕈᑏᑦ ᓄᓇᓖᑦ ᑐᓂᔭᐅᓯᒪᓂᖏᓐᓂᒃ ᑑᒐᓕᒍᓐᓇᖅᑕᖏᓐᓂᒃ ᓴᓐᓂᕈᑎᐅᑉ ᐃᒪᖓᓂ 

 
ᑭᒡᓕᓕᐊᖑᓯᒪᔪᓂᒃ ᖃᐅᔨᒪᔨᑕᑦ ᑲᑎᒪᓂᖓ - ᑲᓇᑕᒥ ᐊᖏᔪᖅᑳᒃᑯᕕᖓ ᐊᒻᒪᓗ ᕿᑎᐊᓄᑦ 

ᐅᑭᐅᖅᑕᖅᑐᒧᓪᓗ ᑲᒪᒋᔭᓖᑦ 
 

 
ᒪᐃ 6, 2011 

WebEx/ᐅᖄᓚᐅᑎᒃᑯᑦ ᑲᑎᒪᓂᖅ 
 

ᐃᒃᓯᕙᐅᑕᖓ: ᑖᓐ ᕙᐅᐊᓐ 
 
ᐃᓗᓕᖏᑦ 
 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐸᕐᓇᒻᒪᑕ ᐊᐅᓚᔾᔭᐃᒋᐊᕐᓂᐊᓂᕐᒥᒃ ᓴᖅᑭᑎᑦᓯᕙᓪᓕᐊᓂᕐᒥᒃ ᑑᒑᓕᑦᑕᐅᔪᓐᓇᖅᑐᓂᒃ (TAH). 
ᐸᕐᓇᐸᓪᓕᐊᒍᑎᖓ ᑖᑦᓱᒧᖓ, ᐃᒪᕐᒥᐅᑕᓕᕆᔨᒃᑯᓐᓂᒃ ᑐᓂᔭᐅᓯᒪᔪᖅ ᐆᒪᔪᓕᕆᔨᕐᔪᐊᑯᓐᓄᑦ ᐱᓕᕆᐊᕆᔭᕆᐊᓕᖏᑦ 
ᐃᓱᒪᒋᔭᐅᔪᒧᑦ ᑑᒑᓖᑦ ᐊᐅᔭᒃᑯᑦ ᑲᑎᕝᕕᒋᕙᑦᑕᖏᑦ ᐃᓛᒃᑰᖓᓂᖏᓐᓂᒃ (ᓲᕐᓗ, ᐃᓛᒃᑰᖓᓗᑎᒃ ᒪᓕᒐᑦᓴᖅᑖᕆᐊᖃᕐᓂᖏᓐᓂᒃ 
ᐊᐅᓚᑦᓯᔾᔪᑎᓂᒃ), ᐃᓚᖃᕐᓗᓂ ᑑᒑᓕᑦᑕᐅᒍᓐᓇᖅᑐᓂᒃ ᑭᖑᕝᕕᖅᑕᕈᓐᓇᖅᑎᑕᐅᒋᐊᖅᓯᒪᔪᓂᒃ ᐊᑐᓕᖁᔨᔾᔪᑎᓂᒃ ᐃᓛᒃᑰᖓᔪᓂᒃ 
ᐊᐅᔭᒃᑯᑦ ᑲᑎᕝᕕᒋᕙᑦᑕᖓᓄᑦ. ᑑᒑᓖᑦ ᐊᐅᔭᒃᑯᑦ ᑲᑎᕝᕕᒋᕙᑦᑕᖏᑦ ᑑᒑᓕᑦᑕᐅᔪᓐᓇᕐᓗᑎᒃ ᓄᓇᓕᓐᓄᑦ ᖃᓂᒋᔮᓃᑦᑐᓄᑦ ᐊᐅᔭᒃᑯᑦ 
ᑲᑎᕝᕕᐅᕙᑦᑐᓂ ᐊᒻᒪᓗ ᐅᖓᓯᓐᓂᖅᓴᐅᔪᑦ ᓄᓇᓖᑦ ᐅᐱᕐᖔᒃᑯᑦ/ᐅᑭᐊᑦᓵᒃᑯᑦ ᐅᑎᖅᑕᕐᕕᖏᓐᓂᒃ. ᑕᒪᓐᓇ ᐱᔾᔪᑕᐅᓪᓗᓂ 
ᖃᐅᔨᓴᖅᑎᕐᔪᐊᑦ ᐅᖃᐅᓯᕆᔭᖏᑦ ᑭᖑᕝᕕᖅᑕᕈᓐᓇᖁᓪᓗᒋᑦ ᑑᒑᓕᑦᑕᐅᖃᑦᑕᖅᑐᓄᑦ ᑭᒡᓕᓕᐊᖑᔪᑦ ᑑᒑᓕᑦᑕᐅᖃᑦᑕᖅᑐᓅᖓᓗᑎᒃ 
ᐊᐅᔭᒃᑯᑦ ᐅᑭᐅᒃᑯᓪᓗ ᑲᑎᕝᕕᒋᕙᑦᑕᖏᓐᓂ ᐊᒻᒪᓗ ᐅᑎᖅᑕᕐᕕᒋᖃᑦᑕᖅᑕᖏᑦ ᑲᑎᕝᕕᒋᕙᑦᑕᒥᓅᖅᐸᓪᓕᐊᓪᓗᑎᒃ. ᑑᒑᓖᑦ 
ᐅᑎᖅᑕᖃᑦᑕᖅᑐᑦ ᑲᑎᕆᓂᐅᓪᓗᑎᒃ ᐊᔾᔨᒌᓐᖏᓐᓂᖏᓐᓂᒃ ᓇᓗᓇᐃᖅᑕᐅᒍᓐᓇᖏᑦᑐᑦ, ᐊᒻᒪᓗ ᐃᓚᖓᒍᑦ ᐊᔾᔨᒌᓐᖏᑦᑐᑎᒍᑦ 
ᐊᐅᓚᑦᓯᔾᔪᑕᐅᔪᑦ ᑖᒃᑯᓄᖓ ᐅᐱᕐᖔᒃᑯᑦ/ᐅᑭᐊᑦᓵᒃᑯᑦ ᓄᓇᓖᑦ ᑑᒑᓕᖃᑦᑕᕐᓂᖏᑦ ᖃᐅᔨᒪᔭᐅᓐᖏᑦᑐᑦ. ᐃᓚᖓᒍᑦ 
ᑕᕝᕙᖓᑦᓴᐃᓇᐅᓐᖏᑦᑐᖅ ᐱᓯᒪᔪᑦ ᐅᑎᖅᑕᖅᑐᓂ ᑑᒑᓕᓐᓂᒃ ᐊᒻᒪᓗ ᐅᐱᕐᖔᒃᑯᑦ/ᐅᑭᐊᑦᓵᒃᑯᑦ ᓄᓇᓖᑦ ᑑᒑᓕᖃᑦᑕᖅᑕᖏᑦ 
ᐊᔾᔨᒌᓐᖏᓐᓂᖏᑦ ᓇᓗᓇᐃᖅᑕᐅᔪᓐᓇᖏᑦᑐᑦ. ᑕᐃᒪᐃᒻᒪᑦ, ᑲᑎᓪᓗᒋᑦ ᑑᒑᓕᑦᑕᐅᖃᑦᑕᖅᑐᓄᑦ ᐊᑦᓱᕉᓐᓂᖓᓇᕈᑎᒋᔭᖓ 
ᓇᑭᓐᖔᖅᓯᒪᓂᖏᑎᒍᑦ  ᖃᐅᔨᓴᖅᑕᐅᓪᓚᑦᑖᕈᓐᓇᖏᑦᑐᑦ. 
 
ᐃᒪᕐᒥᐅᑕᓕᕆᔨᒃᑯᑦ ᐆᒪᔪᓂᒃ ᐊᕙᑎᖏᓪᓗ ᐊᒻᒪᓗ ᐃᖃᓗᓕᕆᓂᕐᒧᑦ ᐊᐅᓚᑦᓯᔨᐅᔪᑦ ᓇᓗᓇᐃᖅᓯᒋᐊᒃᑲᓂᕐᕕᐅᒍᒪᓚᐅᖅᑐᑦ ᖃᓄᖅ 
ᐱᐅᓂᖅᐸᐅᒻᒪᖔᖅ ᓇᓗᓇᐃᖅᓯᓇᓱᐊᕐᓗᓂ ᓄᓇᓖᑦ ᑐᓂᔭᐅᖃᑦᑕᕐᓂᖏᓐᓂᒃ ᑑᒑᓕᒐᑦᓴᐅᔪᓂᒃ ᑑᒑᓕᑦᑕᐅᖃᑦᑕᖅᑐᑦ 
ᓇᑭᓐᖔᖅᓯᒪᓂᖏᑎᒍᑦ ᐊᐅᔭᖅᓯᐅᕐᕕᖏᓐᓂᒃ ᒪᓕᑦᓯᒪᑐᐃᓐᓇᕐᒪᑦ ᑭᖑᕝᕕᖅᑕᖅᑐᓂᒃ ᑑᒑᓕᑦᑕᐅᖃᑦᑕᕈᓐᓇᖅᑎᑕᐅᔪᓂᒃ. 
ᓄᓇᓕᓐᓂ ᑑᒑᓕᑦᑕᐅᒍᓐᓇᖅᑐᓄᑦ ᐊᑐᖅᑕᐅᔪᖅ ᐋᖅᑭᑦᑕᐅᓯᒪᒻᒪᑦ ᑐᓂᔭᐅᓯᒪᓪᓗᑎᒃ ᑑᒑᓕᑦᑕᐅᒍᓐᓇᖅᑐᓂᒃ ᐊᑐᓂᑦ ᓄᓇᓖᑦ 
ᑑᒑᓕᓐᓂᐊᖃᑦᑕᖅᑐᑦ ᓴᓐᓂᕈᑎᐅᑉ ᐃᒪᖓᓂᒃ ᐊᐅᔭᖅᓯᐅᕆᐊᖅᑐᖅᓯᒪᕕᖓᓂᒃ ᑑᒑᓖᑦ. ᐋᖅᑭᑦᑕᐅᓯᒪᔪᖅ ᑖᒃᑯᓇᓐᖔᖅᑐᖅ 
ᑕᒪᐃᓐᓂᒃ ᐊᑐᐃᓐᓇᐅᔪᓂᒃ ᑐᓴᐅᒪᔾᔪᑎᒃᓴᓂᒃ ᑐᖁᑕᐅᔪᑦ ᑖᒃᑯᓇᓐᖓᑦ ᓇᑭᓐᖔᖅᓯᒪᓂᖏᑎᒍᑦ 
(ᐊᐅᔭᖅᓯᐅᕆᐊᖅᑐᖅᓯᒪᕕᒋᖃᑦᑕᖅᑕᖏᓐᓂᒃ ᐊᒻᒪᓗ ᐅᐱᕐᖔᒃᑯᑦ/ᐅᑭᐊᑦᓵᒃᑯᑦ ᐅᑎᖅᑕᕐᕕᒋᖃᑦᑕᖅᑕᖏᓐᓂᒃ) 
ᖄᖏᐅᑎᓯᒪᓐᖏᑦᑐᖅ ᓄᖑᐊᑎᑦᓯᑦᑕᐃᓕᓂᕐᒧᑦ ᑭᒡᓕᓕᐊᖑᓯᒪᔪᒥᒃ. 
 
ᐱᓇᓱᐊᒐᑦᓴᑦ 
 
ᐱᓇᓱᐊᒐᑦᓴᓕᐊᖑᓯᒪᔪᑦ ᑲᑎᒪᓂᕐᒥ ᖃᐅᔨᓇᓱᐊᕐᓂᖅ ᐊᑐᕐᓂᖃᕐᒪᖔᖅ ᐊᒻᒪᓗ ᓇᓗᓇᖅᓯᓯᒪᓂᖏᓐᓂᒃ ᑖᑦᓱᒥᖓ 
ᑲᒪᒍᑕᐅᓇᓱᐊᖅᑐᒥᒃ ᖃᐅᔨᓇᓱᐊᕈᑎᒃᓴᒥᒃ ᓄᓇᓕᓐᓂ ᑑᒑᓕᑦᑕᐅᔪᓐᓇᖅᑐᓂᒃ ᑐᓂᔭᐅᓯᒪᔪᓂᒃ ᐊᒻᒪᓗ ᕿᒥᕐᕈᓇᓪᓗᑎᒃ 
ᑐᓐᖓᕕᓕᐊᖑᓯᒪᔪᓂᒃ ᐋᖅᑭᑦᓯᔾᔪᑕᐅᓯᒪᔪᓄᑦ ᐃᓱᒪᒋᔭᐅᓯᒪᓂᖏᑦ ᖃᓪᓗᓈᑦ ᖃᐅᔨᓴᖅᑎᕐᔪᐊᖏᓐᓄᑦ ᓂᓪᓕᐊᒍᑕᐅᓯᒪᓂᖏᓐᓂᒃ 
ᐊᒻᒪᓗ ᓄᖑᐊᑎᑦᓯᑦᑕᐃᓕᒪᓂᕐᒨᖓᔪᑦ ᐊᑐᖅᑕᐅᔪᑦ ᐋᖅᑭᑦᓯᒪᒍᑕᐅᔪᒃᑯᑦ ᐃᓱᒪᒋᔭᐅᓂᖏᑦ ᑎᑭᐅᑎᓯᒪᓐᖏᑉᐸᑕ. 

ᐅᓂᒃᑳᑎᒍᑦ ᓴᖅᑭᖅᑕᐅᓂᐊᕋᓱᒋᔭᐅᔪᑦ ᑕᕝᕙᓐᖓᑦ 
 
ᖃᓪᓗᓈᑦ ᖃᐅᔨᓴᖅᑎᕐᔪᐊᖏᑕ ᐅᖃᐅᔾᔨᒋᐊᕈᑎᖏᓐᓃᖔᖅᓯᒪᔪᑦ ᑕᕝᕙᓐᖓᑦ ᑲᑎᒪᓂᕐᒥᒃ ᓴᖅᑭᖅᑕᐅᓂᐊᖅᑐᑦ ᐅᖃᓕᒫᒐᑦᓴᒃᑯᑦ 
ᓇᓗᓇᐃᖅᑕᐅᓯᒪᓗᑎᒃ ᖃᓪᓗᓈᑦ ᖃᐅᔨᓴᖅᑎᕐᔪᐊᖏᑕ ᐅᖃᐅᔾᔨᒋᐊᕈᑎᖏᓐᓄᑦ ᐅᓂᒃᑳᑦ. ᐃᑲᔪᖅᓯᓯᒪᒍᑕᐅᔪᑦ ᐃᓱᕐᕆᐅᑎᖏᓐᓄᑦ 
ᑐᓴᐅᒪᔾᔪᑎᒃᓴᑦ ᓴᖅᑭᖅᑕᐅᓂᐊᖅᑐᑦ ᐅᖃᓕᒫᒐᑦᓴᒃᑯᑦ ᓇᓗᓇᐃᖅᑕᐅᓯᒪᓗᑎᒃ ᐃᓚᖃᕐᓗᑎᒃ ᐊᐅᓚᓂᕆᔭᐅᔪᓂᒃ ᐅᓂᒃᑳᑦ 
ᓇᐃᓈᖅᓯᒪᓪᓗᑎᒃ ᐋᔩᕋᕈᑕᐅᔪᑦ ᐃᓚᒋᔭᐅᔪᓄᑦ. ᑖᒃᑯᐊ ᑎᑎᕋᖅᓯᒪᔪᑦ ᓴᖅᑭᖅᑕᐅᓂᐊᖅᑐᑦ ᑲᓇᑕᒥ ᖃᓪᓗᓈᑦ 
ᖃᐅᔨᓴᖅᑎᕐᔪᐊᖏᓐᓂᒃ ᐅᖃᐅᔾᔨᒋᐊᕈᑎᓕᕆᕝᕕᖓᓂᒃ (CSAS) ᐃᑭᐊᖅᑭᕝᕕᖓᒍᑦ. 
 
ᑲᑎᒪᖃᑕᐅᓂᐊᖅᑐᑦ 
 
ᐃᒪᕐᒥᐅᑕᓕᕆᔨᒃᑯᓐᓂ ᑕᕆᐅᑦ ᐊᒻᒪᓗ ᖃᓪᓗᓈᑦ ᖃᐅᔨᓴᖅᑎᕐᔪᐊᖏᓐᓄᑦ ᐱᓕᕆᕝᕕᒋᔭᖏᑦ, ᐃᒪᕐᒥᐅᑕᓕᕆᔨᒃᑯᑦ ᐆᒪᔪᓂᒃ 
ᐊᕙᑎᖏᓐᓂᓪᓗ ᐊᒻᒪᓗ ᐃᖃᓗᓕᕆᓂᕐᒧᑦ ᐊᐅᓚᑦᓯᔨᐅᔪᑦ ᐱᓕᕆᕕᖓ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᓄᓇᕗᑦ 
ᑐᓐᖓᕕᒃ ᑎᒥᖓ, ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓯᓚᑖᓃᓐᖔᖅᑐᑦ ᖃᐅᔨᒪᔪᕐᔪᐊᑦ ᖃᐃᖅᑯᔭᐅᓂᐊᖅᑐᑦ 
ᐃᓚᒋᔭᐅᖁᔭᐅᓗᑎᒃ ᑕᕝᕗᖓ ᖃᓪᓗᓈᑦ ᖃᐅᔨᓴᖅᑎᕐᔪᐊᑦ ᐅᖃᐅᔾᔨᒋᐊᕈᑎᖏᓐᓄᑦ ᑲᑎᒪᓂᕐᒧᑦ. 
  


